
Source :
    Susato - Le Neufiesme Livre des chansons 
    a quatre parties, Antwerp, 1545.

Prima pars
Du fond de ma pensee, / Au fond de tous ennuyctz,
Dieu, je t’ay addressee / Ma clameur jours et nuyctz.

Entends ma vois plaintifve, / Seigneur, il est saison !
Ton aureille ententifve / Soit a mon oraison.

Si ta rigueur expresse / En nos pechés tu tiens,
Seigneur, seigneur, qui est ce / Qui demeura des tiens ?

Secunda pars
En Dieu je me consolle, / Mon ame s’i attendt,
En sa ferme parolle / Tout mon espoir s’estendt.

Mon ame a Dieu regarde / Mattin et sans sejour,
Mattin devant la garde / Assise au point de jour.

Qu’Israel en Dieu fonde / Hardiment son appuy,
Car en grace il habonde / Et secours est en luy.

C’est celuy qui sans doubte / Israel gettera,
Hors d’iniquité toutte, / Et le rachattera.

